
NATIJAGA YO‘NALTIRILGAN 
BUDJETLASHTIRISHGA O‘TISHDA DASTURIY 
BUDJETLASHTIRISH TIZIMINI JORIY ETISH 
ISTIQBOLLARI

Ubaydullayeva Oydinoy Xabibullayevna
Email: ubaydullayevaoydinoy@gmail.com
O’zbekiston Respublikasi Bank moliya akademiyasi
Fin-25-02 guruh tinglovchisi

Annotatsiya. Mazkur maqolada natijaga yo‘naltirilgan budjetlashtirishning xorij tajribalari, ularni mamalakatimiz 
budjet tizimida qo‘llash yuzasidan fikrmulohazalar olib borilgan. Shuningdek, bugungi kunda jahon amaliyotida keng 
qo‘llanilyotgan va milliy amaliyotimizda foydalaniladigan an’anaviy budjetlashtirish tizimidan farqli o‘laroq, natijaga 
yo‘naltirilgan budjetlashtirish tizimidan foydalanish zarurati budjetni taqsimlovchilar faoliyatining miqdoriy o‘lchanadigan 
natijalari bilan baholanadigan davlat mablag‘larini ijtimoiy ahamiyatga ega bo‘lgan maqsadlarga yo‘naltirish ehtiyojidan 
kelib chiqadi.

Kalit soʻzlar: natijaga yo‘naltirilgan budjetlashtirish, barqaror rivojlanish maqsadlari, dasturiy budjetlashtirish, samaradorlik 
ko‘rsatkichlari, yakuniy natija ko‘rsatkichi.

Abstract. This article examines international experiences in performance-based budgeting and provides insights into their 
implementation within the national budget system. Unlike the traditional budgeting system widely used in global practice 
and currently applied in our national framework, the necessity of adopting a performance-based budgeting system arises 
from the need to allocate public funds toward socially significant objectives. This approach ensures that the activities of 
budget distributors are evaluated based on quantitatively measurable results.

Key words: performance-based budgeting, sustainable development goals (SDGs), program budgeting, performance 
indicators, final outcome indicator.

Аннотация. В данной статье рассматривается зарубежный опыт бюджетирования, ориентированного на результат, 
а также излагаются соображения по его внедрению в бюджетную систему нашей страны. В отличие от традиционной 
системы бюджетирования, широко применяемой в мировой практике и используемой в национальном опыте, 
необходимость перехода к системе бюджетирования, ориентированного на результат, обусловлена потребностью 
направления государственных средств на социально значимые цели, где деятельность распорядителей 
бюджетных средств оценивается на основе количественно измеримых результатов.

Ключевые слова: бюджетирование, ориентированное на результат (БОР), цели устойчивого развития (ЦУР), 
программное бюджетирование, показатели эффективности, показатель конечного результата.

K I R I S H
So‘nggi yillarda davlat budjetidan moliyalashtirish tizimida ko‘pgina islohotlarning amalga oshirilishiga 

qaramay bu sohadagi bir qancha muammo va qiyinchiliklar hanuz o‘z yechimini yetarlicha topgani yo‘q. 
Eng avvalo, bu holat an’anaviy budjetlashtirish jarayonida samaradorlikni oshirish natijasida qo‘shimcha 
moliyalashtirish manbalarining talab qilinishi bilan davlat budjeti xarajatlarining ko‘zlangan rejadan ortib 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 329

2026-yil, may. № 5-son.

ketishi bilan izohlanmoqda. Shuni alohida ta’kidlash zarurki, so‘nggi o‘n yilda jahonning ko‘pgina rivojlangan 
va rivojlanayotgan mamlakatlarida jamiyatning ijtimoiy-iqtisodiy sohalarida davlatning o‘z vazifasini amalga 
oshirishda davlat boshqaruv tizimini ya’nada takomillashtirishni taqozo etmoqda. Jamiyatdagi islohotlarning 
natijaviyligi va uzviyligini ta’minlash maqsadida, avvalo, davlat moliya tizimida asosiy bo‘g‘in hisoblangan 
mamlakatning budjet islohotlarini, davlat budjet xarajatlarini aniq rejalashtirilgan natijalarga asoslangan ijtimoiy-
iqtisodiy loyihalarni ajratish muhim va aytish mumkinki, zaruriy sharti bo‘lib kelmoqda. 

M A V Z U G A  O I D  A D A B I Y O T L A R  S H A R H I
Bugungi iqtisodiyot tarmoqlarini diversifikatsiyalash sharoitida xarajatlarning transformatsiyalashuvi tabiiy 

holdir. Iqtisodiyotni modernizatsiyalash jarayonida budjet assignovaniyalarini tez o‘zgaruvchanligini taqazo 
etuvchi xarajatlarga yo‘naltirilishi, joriy moliyaviy rejalashtirish davomida pul mablag‘larining pirovardida samara 
berishi ko‘p jihatdan belgilangan maqsadlarning aniqligi va haqqoniyligiga bog‘liq. Xalqaro ekspertlarning ilmiy 
izlanishlariga qaraganda 1999-2000-yillarda dunyoning 75% davlati o‘zining budjet ijrosidan natijaviylikni 
kutganligi ma’lum bo‘lmoqda. Bu davlatlar XX asrning 80-yillaridan boshlab budjet ijrosida asosiy urg‘uni 
faoliyatlarning natijaviyligiga qaratdilar. Bu jarayon, ayniqsa, “New Public Management” (NPM) davlat 
boshqaruv tizimiga asoslangan davlatlarda ilk bora qayd etilgan. Jumladan, bu jarayonni davlat boshqaruvi 
tizimi amaliyotida Buyuk Britaniya, AQSH, Yangi Zelandiya va boshqa ko‘pgina rivojlangan mamlakatlar keng 
tadbiq qildilar [1]. 

Natijaviylikka yo‘naltirilgan budjetlashtirish amaliyoti chet ellik ekspert va olimlar tomonidan tanqidiy 
yondashuv asosida nazariy jihatdan talqin etib kelinmoqda. “Shuni alohida aytib o‘tish kerakki, amaliyotda 
“natijaviylikka yo‘naltirilgan budjetlashtirish” yoki “natijaviylik rejalashtirilgan budjet tizimi” haqida keng ommaga 
eshittirilgan bo‘lsa ham haqiqatda esa bu jarayon budjet assignovaniyalarining ko‘zlangan natijalarga yuqori 
darajada muvofiq emasligini anglatmoqdaki, yaqin kelajakda natijaga yoʻnaltirilgan budjetlashtirish amaliyotining 
barcha mamlakatlar iqtisodiyotiga keng ko‘lamda xos bo‘lgan yaxlit mexanizmi zarurligini anglatadi”, deb 
ta’kidlaydilar N.Menning va N.Parison [2].

Shuningdek, S.Pollit va G.Bauekertning fikrlariga qaraganda, “O‘tgan yarim asrlik tajribada transformatsion 
xarakterdagi xarajatlar budjet mablag‘larini natijaviylikka o‘zaro bog‘langan ko‘pgina davlatlarda murakkabliklarni 
keltirib chiqardi”, deya fikr bildiradi [3]. Yangi boshqaruv va budjet mexanizmi joriy etilishiga birinchi galda, 
an’anaviy budjet tizimi sohasidagi nomutonosibliklar sabab qilib ko‘rsatildi. Yangi boshqaruv va budjet 
mexanizmining tarafdorlari an’anaviy smetali (xarajatli yondashuv) moliyalashtirishning noqulayliklari sifatida 
quydagilarni ko‘rsatishadi: 

- budjet mablag‘larining natijalarga emas, balki xarajatlarga yo‘nalganligi; 
- xarajatlar smetasining o‘tgan davrga nisbatan joriy yoki kelgusi davr xarajatlarining rejalashtirilishi; 
- yuzaga kelgan yangi talab va ehtiyojlarni o‘z vaqtida boshqarish jarayonida murakkablikning yuzaga 

kelishi; 
- tejalgan mablag‘larning rag‘batlantirishga berilmasdan qaytarilib olinishligi; 
- budjet rejalarining murakkab va shaffofligi hamda boshqa holatlar. Yuqoridagilarni qayd etib o‘tgan holda, 

Devid Osbornning quyidagi fikrlarini keltiramiz. Olimning fikricha “Ko‘zlangan maqsadlarga erishish uchun 
ko‘zlangan natijalarimiz umumiy o‘lchovini aniqlashimiz lozim”, deydi. Uning bu fikrlari quyidagilarda o‘z aksini 
topgan [4]:

- o‘lchovi bo‘lgan natijalarni amalga oshirish zarur; 
- agar natijalarning o‘lchovi bo‘lmasa, siz o‘z omad yoki omadsizligingizni bilib ololmaysiz; 
- agar siz natijangizni bilib ololmasangiz, ularni zaruriy tarzda kengaytira olmaysiz; 
- agar natijalaringizni kengaytira olmasangiz, natijasizlikni kengaytirish hisobiga rivojlanish tendensiyasiga 

ega bo‘la olmaysiz; 
- agar natijalaringizni aniqlash imkoniyatiga ega bo‘lmasangiz, ulardan kerakli xulosalar chiqara olmaysiz; 
- xulosa chiqarilmagan holda ish yuritilsa, yuzaga kelishi mumkin bo‘lgan holatlarni bartaraf eta olmaysiz; 
- agar natijalaringizni boshqara olmasangiz, jamiyatning qo‘llab-quvvatlashiga erisha olmaysiz. 
Shuning bilan birgalikda, yangi boshqaruv mexanizmi kuchli tanqidiy fikrga uchradiki, uni D.Klark “Davlat 

boshqaruv sohalarini natijaviylik prinsiplariga asoslanib isloh qilish - reallik va noreallik chegarasidan o‘rin 
oladi”, deb qayd etadilar. Olimlar bunday fikrlarini olg‘a surishlariga sabab qilib quyidagi bir qator muammoli 
vaziyatlarni keltirdilar va tahlil qilib, isbotlashga harakat qildilar, bular [5]:

- natijalarni boshqarish tizimi, birinchi galda, sanoat ishlab chiqarishga xos bo‘lib, uncha murakkablik kasb 
etmagan ishlab chiqarish funksiyalarini qamrab olish pirovardida bir turdagi natijaga erishadilar; 

- davlat muassasalari o‘z faoliyatlarining ko‘p maqsadliligi bilan tavsiflanadi, misol uchun - mustaqillikni 
asrash, ijtimoiy tovarlar bilan ta’minlash kabi sohalarini o‘lchash uchun ham baholash uchun ham yagona 
prinsip mavjud emasligi; 

- xarajatlar va ularning natijalari o‘rtasidagi sabab bog‘liqlik davlat sektorida juda ham kuchsizligi; 
- vaqt omilining xarajatlar va ularning natijalariga ta’sir doirasining aniq tavsifga ega emasligi; 
- ko‘pgina natijalarni o‘lchovlari ham, baholash usullari ham subyektivligi, ularning mutloq va neytral 

xarakterlanishi uchun haddan tashqari ko‘p mablag‘ning zarurligi; 
- ilg‘or kadrlar muammosi va boshqalar.

T A D Q I Q O T  M E T O D O L O G I YA S I
Maqolada muallif tomonidan ilmiy abstraksiyalash, tizimli tahlil, taqqoslash, kuzatuv, induksiya va deduksiya 

usullaridan foydalanilgan.

T A H L I L  V A  N A T I J A L A R
Bugungi kunda natijaga yo‘naltirilgan budjetlashtirish tizimi davlat moliyasini boshqarishning eng 

samarali vositalaridan biri sifatida e’tirof etilmoqda. Jahon banki hamda OECD tahlillariga ko‘ra, rivojlangan 
mamlakatlarning 80 foizdan ortig‘ida davlat xarajatlarini rejalashtirish va monitoring qilishda dasturiy 
budjetlashtirish elementlari joriy etilgan. Ushbu amaliyot davlat mablag‘laridan foydalanish samaradorligini 
o‘rtacha 15–20 foizga oshirishga xizmat qilgani kuzatilgan.

Xalqaro tajriba shuni ko‘rsatadiki, natijaga yo‘naltirilgan budjetlashtirishni joriy etish davlat xarajatlari ustidan 
nazoratni kuchaytirish, budjet mablag‘larining maqsadli sarflanishini ta’minlash hamda ijtimoiy-iqtisodiy dasturlar 
samaradorligini oshirish imkonini beradi. Jumladan, United Statesda 1993-yilda qabul qilingan Government 
Performance and Results Act (GPRA) asosida davlat idoralari faoliyatining samaradorlik ko‘rsatkichlari 
belgilandi. Natijada 2000–2010-yillar oralig‘ida federal budjet xarajatlarining natijadorlik ko‘rsatkichlari 18 foizga 
yaxshilangan.

Shuningdek, Russia tajribasi o‘tish iqtisodiyotiga ega davlatlar uchun muhim ahamiyat kasb etadi. Rossiyada 
2004–2006-yillarda budjet jarayonini isloh qilish konsepsiyasi asosida dasturiy budjetlashtirish mexanizmi joriy 
etilib, 2020-yilga kelib federal budjet xarajatlarining qariyb 78 foizi davlat dasturlari orqali moliyalashtirilgan. Bu 
esa budjet mablag‘laridan foydalanish shaffofligini sezilarli oshirgan.

O‘zbekiston amaliyotiga nazar tashlaydigan bo‘lsak, so‘nggi yillarda davlat moliyasini boshqarish tizimida 
sezilarli islohotlar amalga oshirilmoqda. Xususan, davlat budjeti xarajatlari hajmi 2020-yildagi 132,9 trillion 
so‘mdan 2024-yilda 310 trillion so‘mdan oshdi. Mazkur ko‘rsatkich davlat xarajatlarining qariyb 2,3 barobarga 
oshganini anglatadi. Shu bilan birga, ijtimoiy soha xarajatlari umumiy budjet xarajatlarining o‘rtacha 52–54 
foizini tashkil etmoqda(1-jadval).

1-jadval. 2020–2025-yillarda O‘zbekiston davlat budjeti xarajatlari dinamikasi1

Yil Davlat budjeti xarajatlari (trln so‘m) Ijtimoiy soha xarajatlari ulushi (%)

2020 132,9 52,1

2021 167,4 52,8

2022 210,6 53,2

2023 265,8 53,8

2024 310,4 54,0

2025 348,7 54,6

2020–2025-yillar davomida davlat budjeti xarajatlari 132,9 trillion so‘mdan 348,7 trillion so‘mga yetib, 2,6 
barobarga oshgan. Shu bilan birga, ijtimoiy soha xarajatlari ulushi 52,1 foizdan 54,6 foizga ko‘tarilgan.

Bu ko‘rsatkichlar davlat moliyasida ijtimoiy yo‘naltirilgan siyosat kuchayib borayotganini ko‘rsatadi. Biroq 
xarajatlar hajmining ortishi natijadorlik oshishini to‘liq kafolatlamaydi. Aynan shu jihat natijaga yo‘naltirilgan va 
dasturiy budjetlashtirish tizimini joriy etish zaruratini kuchaytiradi (1-rasm).

1	 O‘zbekiston Respublikasi Iqtisodiyot va moliya vazirligining 2020–2025-yillar davlat budjeti ijrosi bo‘yicha rasmiy statistik ma’lumotlari 
asosida muallif hisob-kitobi.

1-rasm. 2020-2025-yillar davlat budjetida ijtimoiy soha ulushi.2

Biroq mavjud budjetlashtirish tizimida xarajatlarning natijadorligini baholash mexanizmlari yetarli darajada 
shakllanmagan. Tahlillar shuni ko‘rsatadiki, davlat dasturlarining ayrim yo‘nalishlarida ajratilgan mablag‘larning 
yakuniy ijtimoiy-iqtisodiy samarasi bo‘yicha aniq indikatorlar belgilanmagan. Natijada ayrim hollarda 
mablag‘larning o‘zlashtirilishi ustuvor mezon sifatida qaralmoqda, samaradorlik esa ikkilamchi masalaga 
aylanmoqda.

Masalan, ta’lim va sog‘liqni saqlash tizimiga yo‘naltirilgan xarajatlar hajmi oshib borayotganiga qaramay, 
xalqaro reytinglarda natijadorlik ko‘rsatkichlari hali kutilgan darajada emas. Bu esa mablag‘larni taqsimlashda 
natijaviy indikatorlarga asoslangan yondashuvni kuchaytirish zaruratini ko‘rsatadi.

Dasturiy budjetlashtirishni joriy etish orqali quyidagi natijalarga erishish mumkin:
•	 davlat xarajatlari samaradorligini 10–15 foizga oshirish; 
•	 budjet mablag‘larining maqsadsiz sarflanish holatlarini kamaytirish; 
•	 davlat organlari faoliyati natijadorligini baholash tizimini shakllantirish; 
•	 o‘rta muddatli fiskal rejalashtirishni takomillashtirish; 
•	 budjet jarayonining shaffofligi va hisobdorligini oshirish. 
Tahlillar asosida shuni ta’kidlash mumkinki, O‘zbekistonda natijaga yo‘naltirilgan budjetlashtirishga 

bosqichma-bosqich o‘tish uchun institutsional asoslar shakllanmoqda. Xususan, o‘rta muddatli budjet 
rejalashtirish amaliyotining joriy etilishi, davlat dasturlari monitoringining kuchaytirilishi hamda raqamli budjet 
platformalarining kengayishi ushbu jarayon uchun muhim zamin yaratmoqda.

Natijada, dasturiy budjetlashtirish tizimini to‘liq joriy etish davlat moliyaviy resurslaridan foydalanish 
samaradorligini oshirish, strategik maqsadlarga erishishni tezlashtirish va budjet siyosatini zamonaviy 
boshqaruv tamoyillari asosida tashkil etishga xizmat qiladi.

X U L O S A  V A  T A K L I F L A R
Xulosa qilib aytganda, jahon amaliyotida budjetlashtirishning o‘rta va uzoq muddatli natijaga yo‘naltirilgan 

budjetlashtirish amaliyotini keng joriy etish qo‘llanilmoqda. Demak, uning bir yillik rejalashtirishdan afzalliklari 
budjet-soliq siyosati samaradorligini oshirishda o‘z isbotini topganki, respublikamizda ham bu islohotlarga 
o‘tishni jiddiy taqozo etmoqda. Bunda davlat budjeti daromadlarining aksariyat qismini ta’minlovchi soliqli 
daromadlarning o‘rta muddatli istiqbolini belgilash va uning samaradorligini oshirish, soliqli daromadlar o‘rta 
muddatli istiqbolini belgilash mexanizmini yaratish zaruriyatini belgilab beradi. Natijaviylikka yo‘naltirilgan 
budjetlashtirish amaliyoti o‘zining ijobiy xususiyatlariga ega bo‘lib, quyida ularni keltirib o‘tamiz: - har bir strategik 
dasturiy faoliyat o‘zining o‘rta va uzoq muddatli jarayonida tarmoqlari bo‘yicha funksional taqsimlanganligi; - 
faoliyatning strategik jihatlarini taktik vazifalarining jamiyat manfaatlariga safarbar etilishi; - natijalarning sifat va 
hajm jihatdan asoslanganligi

2	 O‘zbekiston Respublikasi Iqtisodiyot va moliya vazirligining 2020–2025-yillar davlat budjeti ijrosi bo‘yicha rasmiy statistik ma’lumotlari 
asosida muallif hisob-kitobi.

